
دوای كۆتایی هاتنی یاری نێوان كەركووك و هەولێر
رێبوار توفیق ئەندامی دەستەی كارگێری یانەی كەركووك تایبەت بە گوڵان:

گەر وابڕوا جارێكی تر بەشداری
لە خولی نایابەكانی كوردستان ناكەین

 دوای تەواو بوونی 
یاری نێوان هەردوو یانەی 

كەركووك و هەولێر بە 
ئەنجامی )2-2( گۆڵ لە 

میانی یارییەكانی خولی پلە 
نایابەكانی كوردستان رێبوار 

توفیق ئەندامی دەستەی 
كارگێری یانەی كەركووك 
بەشێوەیەكی چاوەروانەكراو 

دەست لە كاركێشانەوەی 
خۆی لە ئەندامێتی 

دەستەی كارگێری یانەی 
وەرزشی كەركووك راگەیاند 
بە بیانووی نزمی ئاستی 

ناوبژیوانانی كوردستان 
بە گشتی و ئاستی 

ناوبژیوانانی یاری نێوان 
هەولێر و كەركووك بە 

تایبەتی، بۆ زانینی راست 
دروستی ئەم كێشەیە و ئایا 

دەست لە كار كێشانەوەی 
ریبوار توفیق تەنیا بۆ ئاست 
نزمی ناوبژیوانان دەگەرێتەوە 
یاخود هەندێك شتی شاراوە 
تر هەیە كە وای لێكرد لەم 

كات و ساتەدا ئەم بریارە 
بدات، ئێمەش وەك فایلی 

وەرزشی گۆڤاری گۆڵان بە 
پێویستمان زانی پەیوەندی 
بە رێبوار توفیق ئەندامی 
دەستەی كارگێری یانەی 

كەركووك و ئازاد حاتم 
ناوبژیوانی یەكەم و نەوزاد 
حەمە غەریب یاریدەدری 

ناوبژیوانی یاری نێوان 
كەركووك و هەولێر بكەین.

س������ەرەتا پەیوەندیمان ب������ە رێبوار توفیق 
ئەندام������ی دەس������تەی كارگێ������ری یانەی 
وەرزشی كەركووك كرد و چەند پرسیارێكمان 
ئاراستە كرد ئەویش بەم شێوەیە هاتە وەڵام 

و گوتی:
ئێم������ە ماوەیەكی زۆر زۆرە لە ئاس������تی 
ئەگەر  نارازین و  ناوبژیوانانەی كوردستان 
سەیر بكەین دەبینین ئەو ناوبژیوانانەی كە 
یاری ئێم������ە بەڕێوەدەبەن دوای تەواوبوونی 
یارییەك������ە ناوبژیوانەكان س������زا دەدرێن كە 
ژمارەیان دەگات������ە )3( ناوبژیوان، چونكە 
ئاس������تیان زۆر نزمە و خراپن و هیچ نازانن 
هەروەه������ا یەكێتی تۆپی پێی كوردس������تان 
هیچ رۆڵێكیان نییە و تا ئێستا نەیانتوانیوە 
چارەس������ەری ئەم كێش������ەیە بكەن ئەمەش 
ئەنجامەكەیەتی كە ئەمرۆ دیبینین، پێش 

دەستپێكردنی خولی كوردستان من لە چەند رۆژنامەیەك لێدوانم دا 
و گوتم ئەمساڵ خولی كوردستان لە هەولێر دەگوازمەوە كەركووك 
واتە یانەی كەركووك دەبێتە پاڵەوانی خولی كوردس������تان ئەمەش 
ماف������ی رەوای خۆمانە، چونكە تیپێكی یەكجار باش������مان هەیە، 
هەروەها ئەمەش دەبێتە پاڵپشتێك بۆ مادەی )140( چونكە ئێمە 
لە شاری كەركووك پێویستیمان بە بردنەوە و خۆشی هەیە، بەڵام وا 
دیارە ئەم لێدوانانەی ئێمە دەنگدانەوەیەكی زۆری هەبوو و هەندێك 
ش������تی تر هەیە من ناتوانم ئێس������تا باسی  بكەم و لە كاتی خۆی 
رایدەگەیەنم، بەڵام نابێ تۆپی پێ لە كوردستان بەم شێوەیە بڕوات 

بەو نا یەكس������انیە بەو نا عەدالەتیە ئێمە وا 
هەست دەكەین كە نابێت ئەمساڵ پاڵەوانی 
خولی كوردس������تان لە هەولێر بچێتە دەرەوە 
بۆیەش ئێمە بەم شتە رازی نین بە تایبەتی 
من، بۆیە من دەس������ت لە كاركێش������انەوەی 
خۆم راگەیاند، ئەمە چەند جارە ئەم ش������تە 
دووبارە دەبێتەوە بە تایبەتی لەدواین یاری 
ئێمە بەرامبەر ه������ەردوو یانەی هەندرێن و 
هەولێر ئێمە هەر زوو هەس������تمان بەم پیلانە 
ك������رد كە لە دژی ئێم������ە دەیگێڕن و غەدر 
ل������ە ئێمە دەكەن و ه������ەر چۆنێك بێ نابی 
یانەی كەركووك ئەمساڵ خولی كوردستان 
بە دەست بێنێت و ئەم شتەش باش دەزانین، 
گەر باسی یاری نێوان هەولێر و كەركووك 
بكەین دەبینین ناوبژیوان )5( دەقەی زیاد 
كرد بە ناحەقی پاش������ان لە دەقەی )96( 
یان������ەی هەولێر گۆڵی بەرامبەری تۆمار كرد پاش������ان لە دەقەی 
)98( یارییەكەی بە كۆتا هێنا لەهەمان كاتیشدا گۆڵی دووەمی 
یانەی هەولێر ئۆفساید بوو، چونكە یاریدەدری ناوبژیوان دەستی 
بەرزكردەوە كە گۆڵەكە ئۆفسایدە، بەڵام ناوبژیوان بە گۆڵی ژمارد 

ئەمەش لە هیچ یاسایەك نییە.
لە پرس������یارێكی ئێمە دەرباری ئەوەی كە دەنگۆی ئەوە هەیە 
یانەی كەركووك بریاری داوە هیچی تر بەش������داری لە خولی پلە 

نایابەكانی كوردستان نەكات تا چەند ئەمە راستە؟
ل������ە وەڵام������دا گوتی: من وام پ������ێ باش ب������وو ئەگەر خولی 

كوردستان بەم ش������ێوەیە بروات و ئەو ماندووبوونەی ئێمە بە فیرۆ 
ب������روات و غەدرمان لێبكرێ������ت و دژایەتیمان بكرێت ئەوە جارێكی 
تر بەش������داری لە خولی پلە نایابەكانی كوردس������تان نەكەین، بەڵام 
بەهۆی بارودۆخی سیاسی ئێستای كوردستان و عێراق و هەندێ 
ش������تی تر هەیە كە بۆ بەرژەوەندی گشتی دەگەرێتەوە بۆیە ئێمە 
ئەم بڕیارەمان دواخس������ت نەمانتوانی جێبەجێی بكەین و بۆیە هەر 
ئەنجامێكی تر بە دەست بێنین ئێمە رازین، چونكە هیچ شتێكمان 
لە دەس������ت دانیە، لە كۆتایش������دا داواكارم لە حكوومەتی هەرێمی 
كوردستان كە پێداچوونەوەیەك بە وەرزشی كوردستان بكات چونكە 
ئێستا لە ئاس������تێكی مەترس������یدایە و وەرزش لە كوردستان چەند 
مافیایەك بەڕێ������وەی دەبەن، چونكە هەر ك������ەس بۆ بەرژەوەندی 
خۆی كار دەكات، كە وەرزش لە كوردس������تان دوور بێت لەو پیلان 
گێرانە و دوور بێت لەو شتە خەراپانە و دەبێ پێداچونەوە هەبێ لە 
هەموو شتێك و دەبێ یەكێتی تۆپی پێی كوردستان چەند خولێكی 
بەهێ������زی ناوبژیوانی بكاتەوە چونكە بودجەی یەكجار زۆرە و بێ 
حیس������ابە، ئێمە ئەمس������اڵ تیپێكی باش������مان هەیە، بەڵام ئەم دوو 
جەمس������ەرە كە یەكێكیان هەولێرە  كار بۆ یانەی بروسك دەكات و 
ئەوەی تریان سلێمانیە كار بۆ یانەی پێشمەرگەی سلێمانی دەكات 
دژی یان������ەی كەركووكن تاكو ئەم دوو یانەیە ببنە پاڵەوانی خولی 
كوردس������تان بۆ تۆپی پێ و هەندێ ئەندامی یەكێتی تۆپی پێی 
كوردستان لە یانەی بروسك كار دەكەن بۆیە هەموو ئاسانكارییەك 
بۆ یانەی بروس������ك دەكەن تاكو ببێتە پاڵەوان و بەڵگەشم ئەوەیە كە 
لە یاری بروسك و كەركووك بە چ جۆرێك ئێمەیان بە دۆڕاندن دا 

ئەمەش جێگای شەرمەزاریە بۆیان.

پاش������ان پەیوەندیم بە ناوبژیوان ئازاد حاتم ناوبژیوانی یەكەمی 
ئەم یارییە كرد ئەویش بەم شێوەیە هاتە وەڵام:

گۆڵی دووەمی یانەی هەولێر %100 راس������تە نە ئۆفس������ایدە و 
نە هیچ ش������تێكی ت������ر و هیچ گومانی تێدا نیی������ە، بەڵام ئەوندە 
بوو یاریدەدرەكەم بۆ چركەیەك دەس������تی ب������ەرز كردەوە وای زانی 
ئۆفسایدە، بەڵام یەكسەر دەستی هێنا خوارەوە كە زانی ئەم حاڵەتە 
ئۆفس������اید نییە بۆیە یانەی كەرك������ووك نیگەرانی خۆیان دەربری 
دەرباری ئەم ش������تە، ئەم حاڵەتە كەناڵەكان������ی تەلەفزیۆن وێنەیان 
گرت������ووە و دەتوانن س������ەیری ئەم حاڵەتە بك������ەن و ئینجا بریاری 

خۆتانی لەسەر بدەن.
لە كۆتایش������دا پەیوەندیمان بە نەوزاد حەمە غەریب یاریدەدری 
ناوبژیوانی یاری نێوان كەركووك و هەولێر كرد ئەویش بەم شێوەیە 

هاتە وەڵام و گوتی:
یارییەكە بە گش������تی تا دەقەی )93( ئاستی یەكجار بەرز بوو 
چ ئاس������تی یاریزانەكان و چ ئاستی ناوبژیوانەكان بێت، بەڵام لە 
دەقەی )93( كە گۆڵی دوومی هەولێر تۆمار كرا كە سەیرم كرد 
یاریزان������ی هەولێر كە تۆپەكەی وەرگرت ل������ە نێوان دوو یاریزان و 
گۆڵچی یانەی كەركووك بوون، بە پێی یاسای تۆپی پێ كاتێك 
ك������ە یاریزان تۆپ وەردەگرێت دەبێ یاریزانێك و گۆڵچی لە دواوە 
بێت، ب����������ۆی������ە كە یاریزانەكەی هەولێر تۆپی وەرگرت وام زانی 
ئۆفسایدە دەس����������������تم بەرزكردەوە، بەڵام حاڵەتەكە هیچ ئۆفساید 
نەبوو یەكس������ەر دەستم هێنا خ����������وارەوە و ئەم حاڵەتە بووە گۆڵ و 
گۆڵەكەش هیچ كێش������ەیەكی نەبوو و یارییەكەش بە گشتی زۆر 

باش بوو.

ناوبژیوان ئازاد حاتم:
گۆڵی دووەمی یانەی هەوڵێر 
%100 راستە و هیچ گومانی 
تێدا نییە

رۆژی چوارش������ەممەی رابردوو لە میانی جەولەی سێیەمی خولی 
یانە پاڵەوانەكانی ئاسیا یانەی هەولێر تا رادەیەكی زۆر سەركەوتنی بۆ 
قۆناغ������ی داهاتوو لاواز بوو دوای ئەوەی لە نێو یاریگای باختاكۆری 
ئۆزبەكس������تانی و لە ماوەی )5( خولەكدا بە ئەنجامی )2-0( گۆڵ 
بەرامبەر یانەی باختاكۆری ئۆزبەكس������تانی دۆرا، هەر لە س������ەرەتای 
یارییەكە راهێنەر ئەكرم سەلمان هەلەیەكی گەورەی كرد كاتێك یاری 
بە یاریزان لوئەی س������ەلاح كرد كە لەم یارییە ئاس������تی وەك پێویس������ت 
نەبوو هەروەها چەندین هەلی بۆ رەخس������ا ب������ۆ تۆمار كردنی گۆڵ، 
بەڵام هەمووی لە دەستدا لە گێمی یەكەمی یارییەكە ئاستی یانەی 
هەولێر وەكو یارییەكانی تر بوو كۆنترۆلی ناوەراستی یاریگای كردبوو، 
بەڵام بە بێ سوود بێئەوەی گۆڵ تۆمار بكات و یاریزانەكان چەندین 
هەلی ئاس������انیان لە دەستدا وەك یاریزان لوئەی سەلاح و رافد بەدردین 
كە ئاس������تی لەم یارییە لە یارییەكانی تریشدا وەك پێویست نەبوو، لە 
گێمی دووەم كە پێی دەڵێن گێمی راهێنەران، بەڵام بەداخەوە راهێنەری 
یانەی هەولێر ئەمە دوو یارییە لەس������ەر یەكتری هەڵە دەكات و یانەی 
هەولێر لە گێمی دووەم تووش������ی شكس������ت دێت و گۆڵی لێ تۆمار 
دەكرێت و راهێنەر ئەكرم سەلمان لە هەردوو یاری هەمان هەڵە دووبارە 
دەكات������ەوە، بگەڕێنەوە گێمی دووەمی یاری نێوان هەولێر و باختاكور، 
راهێنەری یانەی باختاكور حیدەرۆف توانی لە گێمی یەكەم گش������ت 
خاڵە لاوازكانی یانەی هەولێر دیاری بكات و توانی گۆڕانكارییەكی 
یەكجار گرنگ ئەنجام ب������دات كاتێك یاریزانی بە توانا جیرنێخ یاری 
پێ كرد كە ئەم یاریزانە توانی گۆڵی یەكەم دروس������ت بكات و گۆڵی 
دووەم تۆمار بكات، بەڵام تۆم������ار كردنی هەردوو گۆڵ بە یارمەتی 
راهێنەر ئەكرەم س������ەلمان بوو چونكە هەر لە سەرەتای دەست پێكردنی 
گێمی دووەم ئەكرم س������ەلمان هەڵەیەكی مێژوویی كرد كاتێك یاریزان 
ئەحمەد سەلاحی هێنایە ش������وێنی یاریزانی هێڵی ناوەراستی بە توانا 
ئوسامە عەلی ئەم یاریزانە لە گێمی یەكەم توانی گشت هێرشەكانی 
یانەی باختاك������ۆر پوچەڵ بكاتەوە و لەگەڵ یاری������زان عەلا نیرۆز و 
ئەحمەد عەبد عەل ی كۆنترۆڵی هێڵی ناوەراست بكەن، راهێنەر ئەكرم 
س������ەلمان دەیتوانی ئەحمەد سەلاح لە شوێنی لوئەی سەلاح یاری پێ 
بكات چونكە لوئەی ئاس������تی وەك پێویس������ت نەبوو لەم یارییە، بەڵام 
ئەكرم س������ەلمان هەر لە هەڵەكانی بەردەوام بوو كاتێك یانەی هەولێر لە 

بە هەڵەی راهێنەر و  هــــــــ
یانەی هەولێر سەركەوتنی بۆ قۆناغــــــــ

ماوەی )5( خولەك دوو گۆڵی لێكراوە واتە پێویستی بە بەهێزكردنی 
هێڵی ناوەراس������تە، بەڵام بە پێچەوانەوە و س������ەیرترین گۆرانكاری كرد 
كاتێك دیدار حامیدی گۆڵچی هێنا ش������وێنی س������ەرهەنگ موحسین 
ئەم گۆرانكارییە چەندین پرس������یاری لای ئێمە دروس������ت كرد ئەگەر 
سەرهەنگ موحسین بە شێوەی %100 ئامادە نییە بۆچی لەم یارییە 

بەشداری دەكات؟
ئەگەر ئامادەشە بۆچی راهێنەر ئەم گۆرانكارییە سەیرەی ئەنجام 
دا كاتێك یانەكەی بە )2-0( لە دواوەیە؟ بۆ یاری بە یاریزانی بە توانا 
حەیدەر سەباح نەكرد لە سەرەتای گێمی دووەم یاخود راستەوخۆ دوای 

تۆمار كردنی گۆڵی یەكەم یان گۆڵی دووەمی یانەی باختاكۆر؟ 
ئەم پرس������یارانە پێویس������تی بە وەڵام هەیە، یانەی هەولێر لەم گێمە 
هیچ ئاستێكیان نیشان نەدا هەموو یاریزانەكان تەنیا بۆ خۆیان یارییان 
دەكرد بە تایبەتی ئەحمەد س������ەلاح لە نێو یاری������گا وەكو هاندەر تەنیا 
سەیری تۆپ و یاریزانەكانی یانەی باختاكۆری دەكرد كە چۆن یاری 
ب������ە تۆپ دەكەن و هەڵەكانی ئەكرم س������ەلمان هەر بەردەوام بوو كاتێك 
یاریزان حەیدەر س������ەباح لە دەقەی 75 هێنا شوێنی یاریزانی بە توانا 
موس������لم موبارك كە ئاستێكی یەكجار باشی نێشاندا، لە هەمان كاتدا 
یاریزانێكی بێ سوودی وەكو لوئەی سەلاحی لە نێو یاریگا هێشتەوە، 
ئەوەی جێگای باس������ە لەم یارییە راهێن������ەر و هەندێ لە یاریزانەكانی 
یانەی هەولێر س������ێ خاڵیان بە دیاری پێشكەش بە یانەی باختاكۆری 
ئۆزبەكس������تانی كرد، ب������ەڵام لەم یارییە تەنیا یاریزانان یاس������ر رەعد و 
ساماڵ سەعید و موسلم موبارك ئاستێكی یەكجار باشیان نیشاندا كە 
جێگای دەستخۆش������یە بە پێچەوانەی یاریزانەكانی تر، بۆیە پێویستە 
دەستەی كارگێری یانەی هەولێر دانیشتنێك لەگەڵ یاریزانەكان ئەنجام 
بدات بۆ ئەوەی یاریزانەكان بە تەواوی بە خۆیان دابچنەوە و خۆیان بۆ 
یاری داهاتوو بە باشی ئامادە بكەن هەروەها یاری داهاتووش دوای 9 
رۆژی تر ئەنجام دەدرێ و دەبێ یانەی هەولێر هەر لە ئێس������تاوە یاری 
تاشقەند لەبیر بكات و بیر لە یاری داهاتوو بكاتەوە و هەروەها بیر لە 
چۆنیەتی پر كردنەوەی شوێنی هەردوو یاریزانی بە توانا سەلام شاكر 
و ئوس������امە عەلی بكاتەوە كە لە ی������اری داهاتوو بە هۆی وەرگرتنی 
دوو كارت������ی زەرد یاری ناكەن، ئەمەی خوارەوەش ئەنجامی یارییەكان 

و رێزبەندی كۆمەڵەكانی ترە.

كۆمەڵەی یەكەم
سیبهان ئەسفهان ئێران – ئیتحاد سعودیە 2-1  گۆڵ
ئیتحاد سوریا – كۆرۆفتچی ئۆزبەكستان  0-2 گۆڵ

رێزبەندی كۆمەڵەی یەكەم
-1 ئیتحاد سعودیە  6 خاڵ

-2 كۆرۆفتچی ئۆزبەكستان 6 خاڵ
-3 ئیتحاد سوریا   3 خاڵ

-4 سیبهان ئەسفهان  3 خاڵ
كۆمەڵەی دووم

قوە جەویە عێراق – سایبا ئێران  0-1  گۆڵ
وصل ئێمارات – كوێت كوێتی 1-0   گۆڵ

رێزبەندی كۆمەڵەی دووەم
-1 سایبا ئێران  7 خاڵ

-2 قوە جەویە عێراق 4 خاڵ
-3 وصل ئیمارات  3 خاڵ
-4 كوێت كوێتی  2 خاڵ

كۆمەڵەی سێیەم
سەد قەتەر – كەرامە سوریا  0-2   گۆڵ

ئەهلی سعودیە – وەحدە ئیمارات 0-0  گۆڵ
رێزبەندی كۆمەڵەی سێیەم
-1 كەرامە سوریا  7 خاڵ

-2 سەد قەتەر  4 خاڵ
-3 ئەهلی سعودیە 2 خاڵ
-4 وەحدە ئیمارات 2 خاڵ

كۆمەڵەی چوارەم
باختاكۆر ئۆزبەكستان – هەولێر  2-0 گۆڵ
قادسیە كوێت – غەرافە قەتەر  1-0 گۆڵ

رێزبەندی كۆمەڵەی چوارەم
-1 قادسیە كوێت  7خاڵ

-2 باختاكۆر ئۆزبەكستان 4 خاڵ
-3 هەولێر  2 خاڵ

-4 غەرافە قەتەر  2 خاڵ

ـــــــەندێ لە یاریزانەكان
ـــــی دووەمی خولی یانە پاڵەوانەكانی ئاسیا لاواز بوو 

یانەی ئاڵا گەیشتە خولی یانە پلە نایابەكانی كوردستان بۆ تۆپی پێ

دیسان ئاژاوە سەری هەڵدایەوە ئەمجارە یاریگای 
شێروانەی گرتەوە

لەمیانی یارییەكانی خولی پلە یەكەكانی كوردستان هەفتەی 
رابردوو لە یارییەكی گرنگ و چارنووس������ازدا یانەی ش������ێروانە 
میوانداری یانەی ئاڵای كرد، ئەنجامی ئەم یارییە بە بێ گۆڵ 

یەكس������ان بوون بەم ئەنجامەش یانەی ئاڵا 
س������ەركەوت بۆ خولی یانە پلە نایابەكانی 
ئەوەی  داهات������وو،  وەرزی  بۆ  كوردس������تان 
جێگای باسە دوای كۆتایی هاتنی یارییەكە 
یاریزانانی یانەی ئاڵا و ناوبژیوانی یارییەكە 
تووشی لێدانێكی یەكجار زۆر بوون لە لایەن 
جەماوەری یانەی وەرزشی شێروانە، ئێمەش 
بۆ زانینی راست و دروستی ئەم رووداوە بە 
پێویستمان زانی ئەم راپۆرتە ئامادە بكەین. 
سەرەتا پەیوەندیمان بە عەلی شیخ محەمەد 
سەرۆكی یانەی ش������ێروانە كرد ئەویش بەم 

شێوەیە هاتە وەڵام:
ئەوەی راس������تی بێت یارییەكە زۆر باش 
ب������وو و بێ كێش������ە ب������وو و ناوبژیوانەكان 

ئاس������تیان زۆر باش بوو و هیچ ش������تێكی خراپی لێ روونەداوە و 
هی������چ كەمتەرخەمی نەبووە، بەڵام یارییەكە زۆر گرنگ بوو بۆ 

هەردوو یان������ە و جەماوەرێكی زۆر هاتبوو، 
لە ی������اری یەكەمیش لە دەقەكانی كۆتایی 
ناوبژیوان لێدانی س������زای ب������ۆ یانەی ئاڵا 
ژمارد كە بە هیچ ش������ێوەیەك لێدانی سزا 
نەبوو و غەدرێك������ی گەورەیان لە ئێمەكرد، 
ل������ەم یاریی������ەش جەم������اوەر دوای كۆتایی 
هاتن������ی یارییەكە یانەی ئاڵایان بەرد باران 
ك������رد و ئاژاوەیان گێرا، بەڵام ئێمە توانیمان 
كۆنترۆل������ی یاری������گا بكەی������ن و ئاژاوەكە 
نەهێڵین، خۆم ت������ا گەڕانەوەی یانەی ئاڵا 
لە ك������ەلار لەگەڵ یاریزانەكانی یانەی ئاڵا 
بووم، ئێمەش ئەم شتانەمان پێ خۆش نییە، 
بەڵام ئەم شتە دوور بوو لە دەسەڵاتی ئێمە، 
ئێمە هیچ جیاوازیەكمان لەگەڵ یانەی ئاڵا 

نییە و پیرۆزباییان لێدەكەم بە بۆنەی سەركەوتنیان بۆ خولی پلە 
نایابەكانی كوردستان، بەڵام بەداخەوە كە ئەمە رووی دا چونكە 
ئێمە چەند س������اڵە لە كەلار توانیمان كۆنترۆلی یارییەكان بكەین 
و هیچ كێش������ەیەك دروست نەبێت. دواتر پەیوەندیمان بە یاریزانی 
یانەی ئاڵا دلش������اد س������الح كرد دەرباری ئەم یارییە ئەویش بەم 

شێوەیە هاتە وەڵام و گوتی:
هەر لە سەرەتای یارییەكە جەماوەر قسەی ناشیرنیان بە ئێمە 
گۆت و هەر لە خولەكی یەكەم تا كۆتایی یارییەكە جەماوەر هەر 

بەردی������ان لە ئێمە دەدا، هەر لەگەڵ كۆتایی هاتنی یارییەكە بە 
هەزاران كەس لە جەماوەری یانەی شێروانە هاتنە نێو یاریگا و 
بە بەرد و شوشە و بۆری لە ئێمەیان دەدا چەندین یاریزانی ئێمە 
بەردی پێ كەوت، منیش بەردم بە پشتی 
كەوت و چەندی������ن یاریزانی تر و جامی 
پاسی یانەكەمان شكاوە، بەڵام كە ئاسایش 
هات چەند گولەیەكیان بۆ ئاسمان تەقاند، 
ئێمە هەموو یاریزانەكان لە س������ەر دیواری 
یاری������گا پازمان دایە تا بگەینە پاس������ی 
یانەكەمان و نزیكەی یەك س������عات لە نیو 
پاس دانیشتووین تاكوو پۆلیس هاندەرانی 
یانەی شێروانەیان لە ئێمە دوور خستۆتەوە، 
ئێمە هەست بە خۆش������یەكی یەكجار زۆر 
دەكەی������ن كە توانیم������ان بگەرێنەوە خولی 
یانە پل������ە نایابەكانی كوردس������تان و ئەوە 
خەونی هەم������وو یاریزانێكە كە لە خولی 
پلە نایابەكان یاری بكات. دواتر یاریزانی 
یان������ەی ئاڵا رێمان خالید بەم ش������ێوەیە هاتە ئاخاوتن و گوتی: 
ئێمە هەر لە س������ەرەتاوە كە چووینە نێو یاریگا هەس������تمان كرد 
كە ش������تێك روودەدات لە لای������ەن جەماوەر 
چونكە بە قسەی زۆر ناشیرین و دەنگۆی 
زۆر ناشیرین قس������ەیان دەكرد بەم شێوەیە 
یاریزانەكان تووشی ترس هاتن كەس نەبوو 
ئەم شتانە رابگرێت بە هەر حاڵ یارییەكە 
ب������ە كۆتا هات بە س������ەركەوتنی ئێمە بۆ 
خولی پلە نایابەكانی كوردس������تان، بەڵام 
دوای كۆتای������ی هاتنی یارییەكە جەماوەر 
هاتە نێو یاریگا بە هەڵسوكەوتێكی دوور 
ل������ە گیانی وەرزش������ییان بەرامب������ەر ئێمە 
ئەنج������ام دا، دەبوایە هێزێكی زیاتر لە نێو 
یاریگا ئامادە ب������ن چونكە جەماوەرێكی 
زۆر ئامادەی ئەم یاریی������ە بوون، خەونی 
گش������ت یاریزانێكە كە لە پلە نایابەكانی 
كوردس������تان یاری بكات ئەمەش بە ماندووبوونی یاریزانەكان و 
راهێنەر و دەس������تەی كارگ������������ێری یانە هاتە دی، چونكە تا 
دواین سات بە یەك دەست بە یەك روح كارمان كردتا گەیشتینە 
خول������ی پلە نایابەكانی كوردس������تان، ه�������یوادارم یەكێتی تۆپی 
پێی كوردس������تان ئەو یانانە بە توندی س������زا ب������دەن كە ئاژاوە لە 

یاریگاكانیان روودەدات.
دواتر پەیوەندیمان بە بۆتان كەریم ئەندامی دەستەی كارگێری 

یانەی ئاڵا كرد بەڵام وەڵامی پەیوەندییەكەی ئێمەی نەداوە.

بارباتۆف 
ئەستێرەی 
تۆتنهام و 

باشترین یاریزانی 
بولگاری

لە  ئەوەی  س������ەرەڕای 
بەڵام  دوورە،  وڵاتەك������ەی 
هاندەرانی  خۆشەویس������تی 
ئەس������تێرەی  نەكردووە  ون 
ب������ە ناوبانگ������ی یان������ەی 
تۆتنهام هۆتسبێر دیمیتیار 
باشترین  نازناوی  برباتۆف 
یاریزان������ی بول������گاری بۆ 
وەرگرت،   )2007( ساڵی 
یاریزان������ی ناوبراو بە پەلە 
گەڕایەوە  ئینگلت������ەرە  لە 
شاری سۆفیا بە مەبەستی 
ئاهەنگی  لە  ئامادەبوونی 
وەرگرتنی ئەم خەڵاتە كە 
خەونی گشت یاریزانێكە.

هەڵبژاردەی 
پورتوگال 
بە جلی 
نوێوە

س������ەرۆك وەزیرانی فەرەنسا نیكۆلاس ساركۆزی زۆر كاری 
هەی������ە كە گرنكیەك������ی زۆری پێ دەدا لەوانە خۆشەویس������تی 
خۆی بۆ تۆپی پێ لە كاتی س������ەردانی بۆ وڵاتی ئینگڵتەرە 
هەلی بۆ رەخساو لە كاتی پشووی فەرمی سەردانی یاریگای 
ئیماراتی كرد لە نێو جەرگەی پایتەختی ئینگڵتەرە لە لەندەن 
و چەندین جار یاری بە تۆپ كرد، لە كاتی س������ەردانەكەی بۆ 
راهێنەری فەرەنسی ئارسن ڤینگەر سەرۆك وەزیرانی ئینگڵتەرە 
گۆڵدن براون یاوەری بوو ڤینگەر زۆر خۆشحاڵ بوو كە سەرۆك 
وەزیرانی وڵاتەكەی س������ەردانی ئەو یانەیە بكات، گۆڵدن براون 
زۆر سەرسام بوو بە هۆی ئاست بەرزی ساركۆزی لە تەكنیكی 

یاریكردنی بە تۆپ.

لەگ������ەڵ گەڕانەوەی دێڤید بێكهام بۆ ریزی هەڵبژاردەی 
ئینگڵتەرە، ڤیكتۆریای هاوس������ەری بێكهام جارێكی دیكە 
لە پەێ������ژەكان و لە نێو جەماوەری وەرزش������ی بە دیاركەوت 
و س������ەیری مێردەكەی دەكرد كە سەركردایەتی هەڵبژاردەی 
وڵاتەكەی دەكات دژی هەڵبژاردەی فەرەنس������ا لە یارییەكی 
دۆس������تانەدا، ئەم یارییەش بۆ بێكهام لە مێژوو دەنووس������رێ 
چونكە ژمارەی یارییەكانی گەیش������تە )100( یاری، بەڵام 
لەو یارییە دا بەخت یاوەری بێكهام و فیكتۆریا نەبوو و لەو 
یاریی������ە دا دۆران و كرۆزی كوڕی بێكهامیش لەو یارییە دا 

بە دوای خواردنی خۆی بوو.

ئاهەنگێك������ی  ل������ە 
قەشەنگدا نەخشەسازی جل 
و بەرگی وەرزش������ی نوێی 
هەڵب������ژاردەی پورت������وگال 
پێش������كەش  پێ  تۆپی  لە 
راگەیاندن  دەزگاكانی  بە 
ك������را و تیایی������دا چەندین 
ئەس������تێرەی پورتوگال������ی 
ئامادەبوون لەوانە گۆڵچی 
ریكاردۆ و ئەستێرەی هێڵی 
بەرگری برۆنۆ ئەلێفیس و 
ئەستێرەی هێڵی ناوەڕاست 
لویس نان������ی و راهێنەری 
كە  س������كۆلاری  بەرازیلی 
هەموویان باس������یان لە جل 
و بەرگەك������ە ك������رد كە لە 
لەبەری   )2008( یۆرۆی 

دەكەن.

لەخولی یانە پلە نایابەكانی كوردستان
ململانێ بۆ بە دەستهێنانی نازناوی وەرزی ئەمساڵ بەردەوامە

ساركۆزی و گۆڵدن براون سەردانی 
ڤینگەر دەكەن

بێكهام گەڕایەوە و فیكتۆریاش بە 
دیاركەوت 

ئاسۆ – دهۆك  یاریگای 
ئاسۆ   1-0

پێشكەوتن – كەركووك  
یاریگای شەهیدان 2-0

پێشمەرگەی سلێمانی- پێرس  
یاریگای سیروانی نوێ 0-0
بروسك – هەولێر  یاریگای 

بروسك  1-2
پێشمەرگەی هەولێر 

– سلێمانی یاریگای 
پێشمەرگەی هەولێر 1-2

ئەزمەر – هەندرێن  
یاریگای سیروانی نوێ  

0-2

ئارارات – سیروانی نوێ   
یاریگای ئارارات   4-1

زاخۆ – هەڵۆ  یاریگای 
زاخۆ   0-0

ئەمەو رۆژانی پێنچ شەممە 
و هەینی داهاتوو )8( یاری 

دیكە ئەنجام دەدرێ و بەم 
شێوەی خوارەوە.

پێشكەوتن – ئاسۆ  

یاریگای شەهیدان  1-1
دهۆك – پێشمەرگەی 

سلێمانی  یاریگای دهۆك   
4-2

كەركووك – بروسك   
یاریگای كەركووك   1-0

پێرس – پێشمەرگەی هەولێر   
یاریگای پێرس  1-2

هەولێر – ئەزمەر     

یاریگای شەهید فرانسۆ   
2-1

سلێمانی – ئارارات    
یاریگای سیروانی نوێ  

2-1
هەڵۆ – هەندرین       

یاریگای بلێ  2-0
سیروانی نوێ – زاخۆ   
یاریگای  سیروانی نوێ  

2-0
ئەمەو گشت یارییەكان 

كاتژمێر )3(ی ئێوارە ئەنجام 
دەدرێ.

لەچوارچێ������وەی جەولەی حەوتەمین������ی قۆناغی دووەمینی 
خول������ی یانە پلە ن�������������������ایابەكانی كوردس������تان لە تۆپی پێ 
ئەمڕۆ و س������بەی هەشت یاری گرنگ ئەنج�������������������ام دەدرێ 
تێی������دا ركابەرییەكی تەواو لە نێوان یان������ەكان بەدی دەكرێت لە 

لایەكی ترەوە یانەكان������ی خ������وارەوەی رێ�������������زبەند دەیانەوەی 
خۆیان دەرب������از بكەن لە دابەزین بۆ ریزی یانە پلە یەكەكان كە 
س������ێ یانەی دواوە دەگرێتەوە ئەمەی خوارەوەش خشتە و كاتی 

یارییەكانە.


